ԱՄՓՈՓԱԹԵՐԹ
«Հայաստանի Հանրապետության կառավարության 2003 թվականի հունվարի 23-ի թիվ 176-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ ՀՀ վարչապետի աշխատակազմից ստացված առաջարկությունների վերաբերյալ

	Առարկության, առաջարկության հեղինակը¸ գրության համարը, ամսաթիվը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	 ՀՀ վարչապետի աշխատակազմի պետաիրավական վարչություն 

	1. Նախագծով հաստատվող հավելվածի 20-րդ կետով սահմանվում է, որ «Հանձնաժողովն իր մասնագիտական գործունեության շրջանակներում համակարգում է բժշկական վարչության այլ ստորաբաժանումների գործունեությունը բժշկական փորձաքննությունների պատշաճ իրականացումն ապահովելու նպատակով»։
Համակարգումը ենթադրում է աստիճանակարգության (ենթակայական հարաբերության) առկայություն: Այս տեսանկյունից անգամ որևէ ստորաբաժանման նույն հարթության վրա գտնվող մեկ այլ ստորաբաժանման գործունեությունը համակարգելու հնարավորություն տալը խնդրահարույց է, առավել ևս՝ սոսկ հայեցողական բնույթ ունեցող հանձնաժողովին նման գործառույթ վերապահելը:

	1. Առաջարկն ընդունվել է:
	1. Կետը խմբագրվել է:

	
	2. Ոստիկանության համակարգում բժշկական վարչության և դրա կազմում գործող բժշկական հանձնաժողովի գոյության անհրաժեշտությունը ոստիկանության համակարգում ակնկալվող բարեփոխումների համատեքստում ծանրակշիռ հիմնավորման կարիք ունի, հաշվի առնելով այն հանգամանքը, որ վերջիններիս վերապահված գործառույթները՝ կրելով մասնագիտական բնույթ, առավել արդյունավետ կարող են իրականացվել տվյալ ոլորտում մասնագիտացած  առողջապահական հաստատությունների կողմից:
	Առաջարկը քննարկվել է, սակայն ընդունելի չէ այն դիտարկումը, որ ՈԲ հանձնաժողովին  վերապահված գործառույթները՝ կրելով մասնագիտական բնույթ, առավել արդյունավետ կարող են իրականացվել տվյալ ոլորտում մասնագիտացած  առողջապահական հաստատությունների կողմից:  Պետք է նշել, որ Ոստիկանությունում ծառայության ընթացքում, ծառայության  առանձնահատկություններից ելնելով, բժշկական հանձնաժողովի գործունեությունը բացառիկ կարևորություն ունի: Հատկապես, ոստիկանությունում ուսումնական հաստատություն ընդունվելիս, ոստիկանությունում ծառայության ընթացքում, ինչպես նաև ծառայությունն ավարտելիս սկուզբունքային կարևորություն ունի անձի բժշկական զննությունն ու փորձաքննությունը մասնագիտացված հանձնաժողովի կողմից, ինչպես դա իրականացվում է, օրինակ, ՀՀ պաշտպանության նախարարությունում կամ Ազգային անվտանգության մարմիններում ծառայության ընթացքում՝ վերջիններիս ենթակայությամբ գործող մասնագիտացված բժշկական հանձնաժողովների կողմից:   
Բացի այդ, ս/թ սեպտեմբերի 27–ից ՀՀ-ում գործող ռազմական դրության պայմաններում ոստիկանության բազմաթիվ ծառայողներ մասնակցել են մարտական գործողություններին, հակառակորդի հետ շփման գծում ստացել են վնասվածքներ, վիրավորումներ, կան նաև տասնյակ զոհված ոստիկանության ծառայողներ: Նման նախադեպ չունենալու պատճառով ՀՀ կառավարության 2003 թվականի հունվարի 23-ի թիվ 176-Ն որոշմամբ ոստիկանության բժշկական հանձնաժողովին համապատասխան եզրակացություն տրամադրելու իրավասություն վերապահված չի եղել: Ավելին, ռազմական գործողությունների հետ պատճառական կապի վերաբերյալ  եզրակացություն տրամադրելու լիազորություն ոստիկանության ծառայողների վերաբերյալ որևէ գերատեսչական հանձնաժողովի այժմ վերապահված չէ, և բացարձակ անհրաժեշտություն է հնարավոր սեղմ ժամկետում Ոստիկանության բժշկական հանձնաժողովի գործունեության կարգը սահմանող որոշման մեջ ներկայացված նախագծով առաջարկվող փոփոխություններն ու լրացումները կատարելը, մասնավորապես՝ զոհված, վիրավորում ստացած ոստիկանության ծառայողներին և նրանց ընտանիքի անդամներին համապատասխան սոցիալական աջակցություն տրամադրելու գործընթացը սկսելու համար:

